
KUMTESË PËR SHTYP 
 
Mbi 6,500 Arsimtarë të shkollave fillore përfundojnë kursin e ShBA-ve 
për risi në TIK  
 
Një program trajnimi i cili përfshin disa nga metodat më moderne të ligjërimit të përdorura në ShBA dhe 
Evropë ka përfunduar me sukses nga 6.653 mësues e arsimtarë të shkollave fillore nga 322 shkolla 
anembanë Republikës së Maqedonisë. Programi, “Përdorimi i ri i TIK-ut,” fokusohej në atë se si të 
përdoren kompjuterët për të ligjëruar në shkolla fillore. E realizuar gjatë 18 muajve të fundit, programi për 
trajnim ishte i mbështetur nga Agjencia e Shteteve të bashkuara për zhvillim ndërkombëtar (USAID), e 
cila është pjesë e misionit të ShBA-ve në Maqedoni.   
 
“Arsimtarët ndihmojnë në sigurimin e faktit që nxënësit e tyre mund të jenë konkurrues në botën 
moderne. Ata luajnë një rol kyç në sjelljen e ndryshimeve pozitive dhe në përgatitjen e nxënësve të sotëm 
që të bëhen udhëheqësit e të nesërmes,” tha ambasadorja e ShBA-ve Xhillijan Millovanoviç.   
 
Arsimtarët u mësuan të përdorin metoda të bazuara në projekte, përmes të cilave nxënësve u jepen 
projekte të cilat përfshijnë përdorimin e Microsoft Word, Excel, Paint, PowerPoint, Publisher dhe Front 
Page aplikime, si dhe Internetin dhe ditarë elektronik publik (blog).    
 
Përveç kësaj, arsimtarët mësuan se si të përdorin kompjuterët për të përgatitur planet mësimore, të 
zhvillojnë mësime me risi dhe të komunikojnë me kolegët tjerë dhe institucionet arsimore përmes ueb 
portalit arsimor www.schools.edu.mk. Ata u mësuan se si të gjejnë, vlerësojnë dhe përdorin softuer të lirë 
arsimor i cili gjendet në internet.   
 

SHËNIM PËR REDAKTORËT:  

Populli amerikan, përmes USAID, ka investuar më shumë se 450 milionë dollarë në Maqedoni që nga viti 
1993. Aktualisht janë duke u zbatuar më shumë se 25 projekte me vlerë prej 25 milion dollarë në vit. Këto 
projekte kanë për qëllim të përkrahin kalimin e Maqedonisë kah një demokraci multietnike të bazuar në 
treg të lirë. Këto përfshijnë iniciativa për përshpejtimin e rritjes ekonomike, zhvillim të institucioneve 
demokratike dhe arsimimin e qytetarëve për një ekonomi moderne. USAID siguron ndihmë humanitare në 
më shumë se 100 shtete. Për më tepër informata vizitoni http://macedonia.usaid.gov. 
 


